
     ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳՅՈՒՄՐԻ ՀԱՄԱՅՆՔԻ 2022 ԹՎԱԿԱՆԻ ԲՅՈՒՋԵԻ ԿԱՏԱՐՄԱՆ ՏԱՐԵԿԱՆ ՀԱՇՎԵՏՎՈՒԹՅՈՒՆԸ ՀԱՍՏԱՏԵԼՈՒ  ՄԱՍԻՆ

   Ղեկավարվելով  «Տեղական ինքնակառավարման մասին» օրենքի 18-րդ հոդվածի 1-ին մասի 5-րդ կետի, 83-րդ հոդվածի 2-րդ մասի, 92-րդ հոդվածի 1-ին մասի, «Հայաստանի Հանրապետության բյուջետային համակարգի մասին» օրենքի 35-րդ հոդվածի 5-րդ և 9-րդ  կետերի, 36-րդ հոդվածի  դրույթներով  և հաշվի առնելով Գյումրի համայնքի ավագանու անդամների կողմից ներկայացված Գյումրի համայնքի 2022 թվականի բյուջեի կատարման վերաբերյալ տարեկան հաշվետվության դրական եզրակացությունը՝ Գյումրի համայնքի ավագանին որոշում է.
1. Հաստատել Հայաստանի Հանրապետության Շիրակի մարզի Գյումրի համայնքի 2022 թվականի բյուջեի կատարման տարեկան հաշվետվությունը` համաձայն NN 1-5 հավելվածների:
1. Հանձնարարել Գյումրու համայնքապետարանի աշխատակազմի քարտուղարին՝ ապահովել սույն որոշման հրապարակումը՝ օրենքով սահմանված կարգով:				

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳՅՈՒՄՐԻ ՀԱՄԱՅՆՔԻ 2022 ԹՎԱԿԱՆԻ ԲՅՈՒՋԵԻ ԿԱՏԱՐՄԱՆ ՏԱՐԵԿԱՆ ՀԱՇՎԵՏՎՈՒԹՅՈՒՆԸ ՀԱՍՏԱՏԵԼՈՒ  ՄԱՍԻՆ»  ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ


     «Հայաստանի Հանրապետության Շիրակի մարզի Գյումրի համայնքի 2022 թվականի բյուջեի կատարման տարեկան հաշվետվության հաստատման մասին» որոշման ընդունումը պայմանավորված է «Տեղական ինքնակառավարման մասին» օրենքի 18-րդ հոդվածի 1-ին մասի 5-րդ կետի, 83-րդ հոդվածի 2-րդ մասի, 92-րդ հոդվածի 1-ին մասի, «Հայաստանի Հանրապետության Բյուջետային համակարգի մասին» օրենքի 35-րդ հոդվածի 5-րդ և 9-րդ կետերի, 36-րդ հոդվածի դրույթների պահանջների կատարման անհրաժեշտությամբ:
    Նախագծին կից ներկայացվում է  Հայաստանի Հանրապետության Շիրակի մարզի Գյումրի համայնքի 2022 թվականի բյուջեի պահուստային ֆոնդից կատարված ծախսերի վերաբերյալ տեղեկատվություն:
    Համաձայն  «Հայաստանի Հանրապետության Բյուջետային համակարգի մասին» օրենքի 35-րդ հոդվածի 9-րդ  մասի բ և գ կետերի  պահանջների, ներկայացվում է տեղեկատվություն Գյումրի համայնքի 2022 թվականի բյուջեի պարտքերի և դրանց սպասարկման մասին:


 



